
 ᐱᕙᓪᓕᐊᔪᑦ ᑐᓴᕋᑦᓴᑦ 
 

 
ᐃᖃᓗᓐᓄᑦ ᑐᙵᓱᑦᑎᑕᐅᓛᖅᑐᑦ ᓄᓇᓕᕐᔪᐊᑦ ᑲᑐᔾᔨᖃᑎᒌᑦ G7 ᑲᑎᒪᒋᐊᖅᑐᖅᑐᑦ 

 

ᐃᖃᓗᐃᑦ, ᓄᓇᕗᑦ (ᓄᕕᐱᕆ 19, 2009) - ᑮᑦ ᐲᑐᓴᓐ, ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ, ᐅᓪᓗᒥ 
ᑭᐅᖅᑲᐅᔪᖅ ᐅᖃᐅᓯᐅᕆᕋᑖᓚᐅᖅᑕᖓᓄᑦ ᒐᕙᒪᑐᖃᒃᑯᑦ ᒥᓂᔅᑕᖓᓄᑦ ᑮᓇᐅᔭᓕᕆᔨᕐᔪᐊᑯᓐᓄᑦ ᔨᒻ 
ᕙᓚᕼᐅᑎ, ᐅᖃᖅᑐᓂ ᑭᖑᓪᓕᕐᒥ ᓄᓇᓕᕐᔪᐊᑦ ᑲᑐᔾᔨᖃᑎᒌᑦ G7 ᑲᑎᒪᓂᕆᓛᖅᑕᖓᑦ ᐃᖃᓗᓐᓂ 
ᕕᕝᕗᐊᓕ 5-6, 2010. 
 

“ᖁᕕᐊᑦᑐᒻᒪᕆᐅᔪᒍᑦ ᐅᐱᒍᓱᑦᑐᒻᒪᕆᐅᓪᓗᑕ ᑐᙵᓱᑦᑎᑦᓯᓛᕋᑦᑕ ᓄᓇᓕᕐᔪᐊᑦ ᑲᑐᔾᔨᖃᑎᒌᑦ G7 
ᑮᓇᐅᔭᓕᕆᔨᒃᑯᑦ ᒥᓂᔅᑕᐃᑦ ᑲᑎᒪᕐᔪᐊᓛᕐᓂᖏᓐᓂᒃ,” ᐅᖃᖅᓯᒪᔪᖅ ᒥᓂᔅᑕ ᐲᑐᓴᓐ. “ᐅᑭᐅᖅᑕᖅᑐᒥ 
ᑐᙵᓇᕐᓂᕗᑦ ᐊᔾᔨᐅᙱᑦᑐᒥᓪᓗ ᓄᓇᖃᕐᓂᕗᑦ ᖃᐅᔨᒪᔭᐅᒻᒪᑦ ᓄᓇᕐᔪᐊᓕᒫᒥ. ᐱᓕᕆᖃᑎᖃᑦᓯᐊᖅᑐᒍᑦ 
ᒥᓂᔅᑕ ᕙᓚᕼᐅᑎᐅᑉ ᐊᓪᓚᕝᕕᖓᓂᒃ ᓇᓗᓇᐃᖅᑕᐅᓯᒪᖁᓪᓗᒍ ᑲᑎᒪᒋᐊᖅᑐᖅᓯᒪᔪᑦ ᐊᐅᓚᓂᖃᑦᓯᐊᖅᑐᒥᒃ 
ᐃᖅᑲᐅᒪᓇᑦᓯᐊᖅᑐᒥᓪᓗ ᓂᐅᕐᕈᓯᒪᒍᓐᓇᖁᓪᓗᒋᑦ.” 
 

ᑲᑎᒪᓂᖅ ᑲᑎᒍᑕᐅᓛᖅᑐᖅ ᑮᓇᐅᔭᓕᕆᔨᒃᑯᑦ ᒥᓂᔅᑕᖏᓐᓂᒃ ᑮᓇᐅᔭᒃᑯᕖᓪᓗ ᐊᖏᔪᖅᑳᖏᓐᓂᒃ 
ᓄᓇᓕᕐᔪᐊᖏᓐᓃᖔᖅᓯᒪᔪᓂᒃ ᐅᐃᕖᒃᑯᑦ, ᔮᒪᓂᒃᑯᑦ, ᐃᑕᓕ, ᔭᐹᓐ, ᑯᐃᓐ ᓄᓇᖓᓐᓂᒃ, ᑲᓇᑕᒥᒃ 
ᒥᐊᓕᒐᐃᓪᓗ ᓄᓇᖓᓐᓂᒃ. ᑲᑎᒪᒋᐊᖅᑐᖅᓯᒪᔪᖅ ᐅᖃᐅᓯᖃᓛᖅᑐᑦ ᖃᓄᖅ 
ᓴᙱᓕᖅᐹᓪᓕᖅᑕᐅᒍᓐᓇᕐᒪᖔᖅ ᓄᓇᕐᔪᐊᒥ ᑮᓇᐅᔭᒃᑯᕕᑦ ᖃᓄᕐᓗ ᐱᐅᓯᕚᓪᓕᖅᑕᐅᒍᓐᓇᕐᒪᖔᑕ 
ᓄᓇᕐᔪᐊᒥ ᑮᓇᐅᔭᓕᕆᓂᐅᕙᑦᑐᖅ. 
 

ᓄᓇᕗᒻᒥ ᐊᑑᑎᖃᖅᓯᒪᑦᓯᐊᖅᑐᑦ ᑐᙵᓱᑦᑎᑦᓯᓂᕐᒧᑦ ᐊᖏᔪᓂᒃ ᖃᓄᐃᓕᐅᕐᓂᐅᔪᓂᒃ 
ᐊᑐᐃᓐᓇᐅᑎᑦᓯᓪᓗᓂᓗ ᑲᑎᒪᒋᐊᖅᑐᖅᑐᓄᑦ ᑲᓇᑕᒦᖔᓪᓚᕆᑦᑐᑎᑐᑦ ᐊᑑᑎᖃᕐᓂᕐᒥᒃ. 2007-ᒥ, ᑲᓇᑕᐅᑉ 
ᐱᖓᓐᓇᖓᓂᕐᒥᐅᑦ ᓯᕗᓕᖅᑏᑦ ᑲᑎᒪᕐᔪᐊᕆᐊᖅᑐᓚᐅᖅᓯᒪᔪᑦ ᐃᖃᓗᓐᓂ ᐸᖕᓂᖅᑑᒥᓗ, ᐃᓚᒋᔭᐅᓪᓗᑎᒃ 
ᓯᕗᓕᖅᑏᑦ ᐃᓚᐅᖃᑕᐅᔪᓪᓗ 7-ᓃᖔᖅᓯᒪᔪᑦ ᑲᓇᑕᐅᑉ ᐊᕕᑦᑐᖅᓯᒪᓂᖏᓐᓂ. ᒪᐃ 2009, ᐃᖃᓗᓐᓂ 
ᑐᙵᓱᑦᑎᑦᓯᓚᐅᖅᑐᑦ ᑯᐃᓐ ᑭᒡᒐᖅᑐᖅᑎᖓᓂᒃ, ᖃᓪᓗᓈᓂ ᑯᐃᓐ ᑭᒡᒐᖅᑐᖅᑎᖏᓐᓂᒃ ᑲᒥᓯᓇᓂᓪᓗ 
ᑲᓇᑕᓗᑦᑖᒦᖔᖅᓯᒪᔪᓂᒃ. ᐅᑭᐅᖅᑕᖅᑐᒥ ᐱᙳᐊᕕᔾᔪᐊᓚᐅᖅᓯᒪᔪᑦ ᑲᑐᔾᔨᓪᓗᑎᒃ ᑐᙵᓱᑦᑎᑦᓯᓚᐅᖅᑐᑦ ᓅᒃ, 
ᐊᑯᑭᑦᑐᖅ ᐃᖃᓗᐃ, ᓄᓇᕗᒻᒥ ᒫᑦᓯ 2002-ᖑᑎᓪᓗᒍ. ᐱᙳᐊᕕᔾᔪᐊᕐᓂᐊᑎᓪᓗᒋᑦ ᐊᒥᓱᐊᓗᓐᓂᒃ 
ᑎᑭᑦᑐᖃᓚᐅᖅᓯᒪᔪᖅ ᓄᓇᕗᑦ ᐊᖏᔪᖅᑳᖃᕐᕕᖓᓄᑦ. 
 

“ᒐᕙᒪᑐᖃᒃᑯᑦ ᖃᐅᔨᒪᑦᓯᐊᓕᖅᑐᑦ ᓄᓇᕗᒻᒥ ᓴᖅᑭᓚᐅᖅᓯᒪᙱᑦᑐᓂᒃ ᓄᓇᕐᔪᐊᒥᐅᓄᑦ 
ᑲᑎᒋᐊᖅᑐᕐᕕᐅᒍᓐᓇᕐᓂᖓᓂᒃ ᐊᔾᔨᐅᙱᑦᑑᓪᓗᓂ ᑲᓇᑕᒥᐅᑕᐅᓂᑦᑎᓐᓄᑦ,” ᐅᖃᖅᓯᒪᔪᖅ ᒥᓂᔅᑕ ᐲᑐᓴᓐ. 
“ᐱᕕᑦᓴᖃᑦᓯᐊᖅᑐᒍᑦ ᐃᓕᓐᓂᐊᖅᑎᑦᓯᒍᓐᓇᕐᓗᑕ ᓄᓇᕐᔪᐊᒥ ᓄᓇᑦᑕ ᐃᓄᖁᑎᑦᑕᓗ ᒥᑦᓵᓄᑦ, 
ᐅᖃᐅᓯᕆᙱᓪᓗᒋᐅᓐᓃᑦ ᑮᓇᐅᔭᓕᐅᕈᑎᖃᕈᓐᓇᓂᕐᒧᑦ ᐱᕙᓪᓕᐊᔪᓕᕆᓂᕐᒧᓪᓗ ᐃᑲᔫᓯᐊᖑᓂᐊᖅᑐᑦ 
ᑲᑎᒪᓂᐊᖅᑎᓪᓗᒋᑦ ᐊᖏᔪᖅᑳᖃᕐᕕᑎᓐᓄᑦ.” 
 

### 
ᓂᒃ ᐹᔅᑳᔅᑭ 
ᒥᓂᔅᑕ ᑮᑦ ᐲᑐᓴᓐ ᐃᑲᔪᖅᑎᖓ 
ᒥᓂᔅᑕ ᑮᓇᐅᔭᓕᕆᔨᒃᑯᓐᓄᑦ 

 (867) 975-5007 
 npashkoshi@gov.nu.ca

 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ 
ᐅᐃᕖᑎᑐᓪᓗ ᐅᕙᓂ, www.gov.nu.ca. 

News releases are available in Inuktitut, English, Inuinnaqtun and French on www.gov.nu.ca. 
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca. 

